
КАРЛОВІЧ ЯН 
 

Польскі лінгвіст, этнограф, 

фалькларыст, музыказнавец. Акадэмік 

Акадэміі ведаў у Кракаве (1887, член-

карэспандэнт з 1877). Нарадзіўся 28 мая 1836 

г. ў в. Субартоніс Варэнскага раёна, Літва. 

Скончыў Маскоўскі ўніверсітэт (1857). 

Вучыўся ў Парыжы і Гейдэльбергу (1857-59), 

у Брусельскай кансерваторыі (1859-60). У 

1871-82 гг. жыў і працаваў на Беларусі ў 

маёнтках Падзітва (Воранаўскі раён) і 

Вішнева (Смаргонскі раён). З 1882 г. жыў у 

Гейдэльбургу, Дрэздэне, Празе, з 1887 г. ў 

Варшаве. З 1868 г. збіраў і запісваў беларускія 

народныя казкі і іншыя фальклорна-этнаграфічныя матэрыялы. 

Распрацаваў “Дапаможнік для збіральнікаў народных твораў” (1871). 

Змясціў у перакладзе на польскую мову больш за 80 беларускіх легенд, 

паданняў і казак, якія запісаў у Вянцянскім, Лідскім і Навагрудскім 

паветах. У 1889 і 1891 гг. запісаў больш за 500 мелодый беларускіх 

народных песень. Заснавальнік (1887) і рэдактар (1888-99) часопіса 

“Вісла”, у якім друкаваў беларускі фальклорна-этнаграфічны матэрыял. 

Памёр 14 чэрвеня 1903 года. 

